
Воведен збор   

   
 
Изминаа три години од Првиот Македонски конгрес за патишта, 
а иако вториот беше планиран за 2021, пандемијата го направи 
своето. Едноставно запре светот, се ресетираше скоро се. Но 
не и градежништвото. Се забави работата, но не запре како во 
другите дејности. Се наметнаа нови предизвици. 

 
Оваа година го одбележуваме јубилејот 55 години од основање 
на Друштвото за патишта на Република Македонија (ДПМ). 
Друштвото не само што е една од најстарите стручни 
асоцијации во РС Македонија, туку се повеќе станува активен чинител во нашето 
општество, изразено преку активностите на своите членови и градежни компании кои 
придонесуваат за тоа. 

 
Во таа насока е и организацијата на Вториот Македонски конгрес за патишта. Стекнатиот 
висок рејтинг на Првиот Македонски конгрес за патишта одржан во 2019 истотака има 
големо влијание на дефинирањето на целите и настојувањата за подобра организација. 
Всушност, не случајно овој Втор Македонски конгрес за патишта е еден од најзначајите 
настани во областа на патишта не само кај нас, туку и во поширокиот регион. 
 
Иако во спортот одамна е позната девизата дека „Полесно е да се освои титулата, 
отколку да се одржи“, според досегашните ангажмани и активности, може да кажеме дека 
по сите вложени напори, очекуваме дека ќе го постигнеме и надминеме нивото на Првиот 
Македонски конгрес за патишта. Бројот на објавени научно – стручни трудови, квалитетот 
на Научниот одбор составен од повеќе од 40-тина врвни научно – стручни 
професионалци во оваа област, претставуваат најава за тоа. 

 
Инаку, евидентно е дека севкупната економска ситуација не само кај нас, а особено 
актуелните состојби во градежниот сектор во државата не ни одат во прилог. Но тука 
треба државата да го препознае градежништвото како еден од најмоќните запчаници кои 
можат да ја повлечат македонската економија нанапред. Според податоците, 
градежништвото врзува околу 30 стопански гранки и токму затоа тоа е главен генератор 
на позитивни економски промени. Ако работи градежниот сектор, ќе функционираат 
успешно уште 30-тина други стопански дејности. Затоа неопходни се инвестиции во 
капитални објекти, како што се пред се изградбата на патишта, железници и други 
капитални објекти, како и поддршка на македонските градежни компании.  
 
Во контекст на искажаното, ќе го цитирам поранешниот премиер на Велика Британија 
Винстон Черчил, кој рекол:  
 

„Песимистот гледа проблем во секоја прилика, 
а оптимистот гледа прилика во секој проблем“ 

 
Новите цели во оваа област покрај изградбата на патишта треба да бидат насочени и кон 
веќе изградените патишта, во смисол на нивно одржување и експлоатација, во рамките 
на системот на управување и одржување, што финално ќе резултира со подобрување  
на компетитивноста на македонската економија. 
 
Сето ова треба да биде поткрепено и со соодветна поддршка за промени и напредок и 
во образовниот процес. Едноставно, ваков инвестициски циклус во патиштата, мора да 
биде поддржан со подобрување на квалитетот во образовниот процес, пред се со 
опремување на лабораториите на Градежниот факултет, со што ќе може да се одговори 
на современите барања не само во постојниот инвестициски циклус, туку и во 
современите тенденции во образовниот процес.  
 



Сето погоре истакнато, ги дефинира главните цели на Вториот Македонски конгрес за 
патишта а тие се презентирање на досегашните постигнувања на македонските 
инженери и размена на искуства со колегите од странство.  
 
По завршувањето на конгресот и сумирање на впечатоците од него, ќе ни претстои 
период на анализа, реална процена на состојбата во нашето градежништво и 
имплементација на новите сознанија, со цел да ги дефинираме насоките за идниот 
развој на македонското градежништво.  
 
 

 
Проф. д-р Горан Мијоски 

Претседател на Друштвото за патишта на Македонија 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 



Foreword  
 
Three years have passed since the First Macedonian Road Congress, 
and although the second was planned for 2021, the pandemic has 
taken its toll. The world simply stopped, almost everything reset. But 
not the civil engineering. The work slowed down, but it did not stop 
like in other activities. New challenges arose. 
 
This year we are celebrating the 55th anniversary of the foundation of 
the Macedonian Association of Road Engineers (MARE). The 
association is not only one of the oldest professional associations in 
Republic N. Macedonia, but is increasingly becoming an active factor 
in our society, expressed through the activities of its members and 
civil engineering companies that contribute to it. 
 
The organization of the Second Macedonian Road Congress is in that direction. The acquired 
high rating of the First Macedonian Road Congress held in 2019 also has a great impact on 
the definition of goals and efforts for better organization. In fact, it is no coincidence that this 
Second Macedonian Road Congress is one of the most important events in the field of roads 
not only in our country, but also in the wider region. 

 
Although the motto "It is easier to win the title than to keep it" has long been known in sports, 
according to the engagements and activities so far, we can say that after all the efforts put in, 
we expect to achieve and exceed the level of the First Macedonian Congress for roads. The 
number of published scientific and professional papers, the quality of the Scientific Board 
consisting of more than 40 top scientific and professional professionals in this field, represent 
an announcement of this. 
 
Otherwise, it is evident that the overall economic situation not only in our country, and especially 
the current situation in the civil engineering sector in the country is not in our favor. But here 
the state should recognize civil engineering as one of the most powerful cogs that can pull the 
Macedonian economy forward. According to the data, civil engineering connects about 30 
economic branches and that is precisely why it is the main generator of positive economic 
changes. If the civil engineering sector works, about 30 other economic activities will function 
successfully. That is why investments in capital facilities are necessary, such as the civil 
engineering of roads, railways and other capital facilities, as well as support for Macedonian 
civil engineering companies. 
 
 
In the context of what has been said, I will quote the former Prime Minister of Great Britain, 
Winston Churchill, who said: 
 

"A pessimist sees a problem in every opportunity, 
and an optimist sees an opportunity in every problem" 

 
 
 
The new goals in this area, in addition to the construction of roads, should also be aimed at the 
already built roads, in terms of their maintenance and exploitation, within the framework of the 
management and maintenance system, which will ultimately result in improving the 
competitiveness of the Macedonian economy. 
 
All of this should be supported by adequate support for changes and progress in the educational 
process as well. Simply, such an investment cycle in roads must be supported by improving the 
quality of the educational process, primarily by equipping the laboratories of the Faculty of Civil 
Engineering, which will be able to respond to modern requirements not only in the existing 
investment cycle, but also in the modern tendencies in the educational process. 
 



All of the above defined the main goals of the Second Macedonian Road Congress, which are 
the presentation of the achievements of Macedonian engineers and the exchange of 
experiences with colleagues from abroad. 
 
After the congress and summing up the impressions from it, we will have a period of analysis, 
real assessment of the situation in our civil engineering and implementation of the new 
knowledge, in order to define the directions for the future development of Macedonian civil 
engineering. 
 

 
 
 

 
 

                   Dr. sc. Goran Mijoski, Full Professor    

President of the Macedonian Association of Road Engineers  

PHYSICAL - MECHANICAL CHARACTERISTICS OF THE 
CARBONATES FROM THE LOCALITY OF VIDOVIŠTE 

Апстракт 
Трудот ги претставува физичко-механичките карактеристики на карбонатните минерални 
суровини од палеозојскиот карбонатен масив на локалитетот Видовиште, Република Северна 
Македонија. Истражуваниот терен се наоѓа во источниот дел на Република Северна Македонија, 
поточно во Кочанско, во атарот на селото Видовиште, а административно припаѓа на општина 
Зрновци. Истражниот терен зафаќа површина од околу 0,42 km². 

Испитувањето на физичко - механичките карактеристики на материјалот, нивниот хемиски состав 
и минералошко-петрографските карактеристики, како и посебните анализи на дробениот 
материјал 0 – 63 mm, покажаа дека материјалот може да се користи во градежништвото како 
тампонски материјал на долен строј на патишта, а исто така, како агрегат за дробење за бетонски 
и асфалтни мешавини и друго. 

Клучни зборови 
карбонати, физичко-механички карактеристики, хемиски состав, тампон. 

 
Abstract 
The paper presents the physico-mechanical characteristics of the carbonate mineral raw materials from 
the Paleozoic carbonate massif of the Vidovishte locality, Republic of North Macedonia. The researched 
area is located in the eastern part of the Republic of North Macedonia, specifically in the vicinity of 
Kochani, near the village of Vidovishte, and administratively belongs to the municipality of Zrnovci. The 
research area covers an area of about 0.42 km². 

The examination of the physical-mechanical characteristics of the material, their chemical composition 
and mineralogical-petrographic characteristics, as well as the special analyzes of the crushed material 
0 – 63 mm, showed that the material can be used in construction as a buffer material for the lower 
course of roads, and also, as a crushing aggregate for concrete and asphalt mixes. 

Key words 
carbonates, physical-mechanical characteristics, chemical composition buffer. 

ВОВЕД 
Во техничката литература трупот на патот е поделен на долен и горен строј,при што под 
горен строј се подразбира коловозната конструкција со сите нејзини елементи, 
површини, конструкции кои се во врска со неа, т.е.што се наоѓа над површината на 
постелката. Долниот строј ги опфаќа:сите вештачки објекти, насип до површината на 
планумот на долниот строј, делови на патот во усек, галерија, мостови, тунели и др.   
Долната подлога е втор елемент во составот на коловозната конструкција (веднаш над 
постелката) и кон нејзината изработка се пристапува веднаш по изработката на 
постелката. Целта на долната подлога е на најекономичен начин да ја зголеми 
дебелината на коловозната конструкција, а нејзина основна задача е:  
Ö да овозможи изедначена носивост  
Ö да ја зголеми носивоста на конструкцијата  
Ö да ги намали негативните влијанија настанати поради промена на волуменот во 

постелката 

Ö да го намали или спречи дејството на мразот.  
Долната подлога се состои од еден или повеќе слоеви од природно или механички 
стабилизирано тло, дробен агрегат, чакал - песочен агрегат, или од отпаден материјал 
(пр. дробен бетон и шљака). Најчесто, долната подлога се изработува од чакал - песочен 
агрегат, или дробен агрегат. Дебелината на долната подлога се движи од 15 до 50 cm 
во зависност од сообраќајното оптоварување. Долната подлога може да се изостави, 
доколку носивоста на постелката е голема (CBR ≥ 10%) и нема опасност од дејството на 
мраз. 
Седиментните карпи како што се: варовник, доломит, песок и чакал, претставуваат 
најраспространети и аналогно на тоа најкористени аграгати. 
Во источниот дел од Македонија недостатсуваат минерални суровини кои би се 
користеле како тампонски материјал, односно за изработка на долниот строј на 
патиштата. 
На северните падини на планината Плачковица е распространета т.н. карбонатна серија 
Видовиште – Припечани, која е изградена од мермери и карбонатни шкрилци, кои на 
места се сменуваат со графитични шкрилци и филити. Крајните северни делови од оваа 
серија, меѓу селата Видовиште и Теранци, се посебно интересни за експлоатација, 
бидејќи во нив не се јавуваат филитите и графитичните шкрилци. Овде, карбонатната 
маса, доминантно, е изградена од масивни мермери, а на места се јавуваат партии од 
карбонатни шкрилци.  

 
1.  ГЕОЛОШКИ КАРАКТЕРИСТИКИ НА КАРБОНАТНАТА СЕРИЈА 
Геолошкиот состав на карбонатната серија ''Видовиште-Припечани“ е релативно 
едноставен. Со истражувањата  е констатирано е присуство на варовник на целата 
површина на концесискиот простор (сл. 1). Во северниот дел на теренот се застапени 
карбонатни шкрилци од серијата на мермери и карбонатни шкрилци додека во јужниот 
дел се застапени мермери (мермеризирана варовници) од истата серија.  
Карбонатните шкрилци (М) воглавно се со сива боја. Наместа се забележуваат 
карбонатни шкрилци со потемни или посветли (бледо розеникави) нијанси без некоја 
закономерност. Овие карпи се добро ушкрилени и оваа структурна особина 
предизвикува издвојување на карбонатот во вид на плочи со различни димензии. 
Елементите на пад на фолијација се движат во граници од ЕП = 240/50 до  ЕП = 275/60. 
Дебелина та на овие плочи се движи од 2-10 сантиметри.  

Сл. 1: Геолошка карта на истражуваниот простор 

Извор: Геолошка карта на Македонија 1 : 100 000 

 

2.  ФИЗИЧКО - МЕХАНИЧКИ КАРАКТЕРИСТИКИ НА КАРБОНАТНАТА СЕРИЈА 
За испитување на физичко механичките карактеристики на минералната суровина 
варовник од локалитетот " Видовиште-Припечани " изработенa е  комплетна анализа а 
сите испитувања се дадени во табела 1. Испитувањата за цврстина на притисок на 
варовникот се направени на суви и водозаситени примероци, а тестот за отпорност на 
триење е направен на коцки во сува состојба. Квалитетот на суровината е утврден преку 
дефинирање на следните физичко-механичките карактеристики: Јакост на притисок во 
сува состојба, Јакост на притисок во водозаситена состојба, Јакост на притисок после 
25 циклуси на мрзнење и размзнување, Водовпивање, Отпорност на абење со 
стружење, Зафатнинска маса со пори и шуплини, Зафатнинска маса без пори и шуплини, 
Степен на густина, Порозност, Постојаност на дејство на мраз. 

Tабела 1. Физичко-механички карактеристики на карбонатот 

Реден 
број Испитување 

Метода 
според 
МКС 

Единечна 
мера Ознака Резултати од 

испитување 

1. Јакост на притисок во 
сува состојба Б.Б8.012 МРа 

σp min 79.9 
σp max 98,5 
σp sred 90,0 

2. 
Јакост на притисок во 
водозаситена 
состојба 

Б.Б8.012 МРа 
σp min 77.8 
σp max 84.4 
σp sred 82.0 

3. 

Јакост на притисок 
после 25 циклуси на 
мрзнење и 
размзнување 

Б.Б8.012 МРа 

σp min 69,7 
σp max 74,5 
σp sred 72,6 

4. Водовпивање Б.Б8.010 % 
/m/m/ U 0,20 

5. Отпорност на абење 
со стружење Б.Б8.015 cm3/50cm2 Ab 25 

6. Зафатнинска маса со 
пори и шуплини Б Б8.032 kg/m3 γr  

2690 

7. Зафатнинска маса 
без пори и шуплини Б.Б8.032 kg/m3 γz  

2710 

8. Степен на густина Б.Б8.032 % 
/m/m/ G  

98.9 

9. Порозност Б.Б8.032 % 
/m/m/ P  

1.1 

10. Постојаност на 
дејство на мраз Б.Б8.001 

Оштетувања 
и загуби 

/%/ 
M 

Нема загуба на 
маса ни големи 
оштетувања 

Загуба на маса 
под 0,1 % 

 
3.  МИНЕРАЛОШКО – ПЕТРОГРАФСКИ И ХЕМИСКИ КАРАКТЕРИСТИКИ НА 

КАРБОНАТНАТА СЕРИЈА 
Со микроскопски преглед на препаратите кои се изработени од примероците од 
истражуваниот карбонатен материјал, се гледа дека е тоа карбонатна карпа која е 
главно изградена од калцит. Спордни минерали се мусковит, кварц и ретки зрна на руден 
минерал. 
Карпата има гранобластична структура, а паралелно ориентирана текстура. Калцитот се 
јавува во неправилни зрна со воедначена форма и големина. Калцитските зрна се 
ориентирани во еден правец и малку издолжени. Редовно кај калцитот се гледа една 
цепливост како паралелни полисинтетски ламели, кои се пружаат вдолж издолженоста 
на кристалите, а како резултат на претрпени притисоци на карпата. 
Вдолж ориентираноста се провлекуваат тенки лиски на мусковит, како спореден 
минерал, со должина на лиските од 150-300 микрони. Количинската застапеност на 
мусковитот е околу 2-3 %, микроскопски проценето од око. 
Сосема ретки се зрна на кварц, во неправилна делумно заоблена форма, исто така 
изолирани зрна со големина околу 300 микрони. Рудни зрна исто така се ретки, 
неправилни микрозрна, малку издолжени со ориентираноста на карпата. Калцитската 
маса е сосема слабо пигментирана со лимонитски оксиди заради што и примерокот има 
розеникава боја. 

Мусковитот како штетна компонента влијае на физичко-механичките карактеристики на 
каменот, но неговата количинска застапеност е мала така да не се очекува негово 
влиајние на јакосните карактеристики. 
Од направената хемиска анализа на земаните примероци од истражуваната минерална 
суровина, добиени се следните резултати (Табела 2): 
 
Taбела 2. Хемиска анализа на карбонатот 
Губиток при жарење 41,82 % 
Железо (III) оксид (Fе2O3) 1,46 % 
Алуминиум (III) оксид (Аl2O3) 0,00 % 
Калциум оксид (СаО) 51,53 % 
Магнезиум оксид (МgО) 1,11 % 
Сулфати (ЅO3) 0.021% 
Хлориди (Сl) 0.0033% 
Нерастворлив остаток + 
силициум диоксид (ЅiO2) 3,28% 

 

4.  ИСПИТУВАЊЕ НА МАТЕРИЈАЛОТ ОД КАРБОНАТОТ ЗА НЕГОВА УПОТРЕБА 
КАКО ТАМПОНСКИ МАТЕРИЈАЛ 

За потребите за користење на материјалот како тампонски материјал кој би се користел 
за изработка на долниот строј на патиштата, направени се дополнителни лабораториски 
испитувања на тампон 0 – 63 mm. Добиените резултати се дадени во продолжение.  

 
Taбела 3. Лабораториски испитувања на карбонатниот материјал 

Резултати од испитувањето на дробен карбонат 
(тампон) 

Критериуми од 
Т.У. Стандард 

    
Определување на зрна со 
неправилен облик 10,0 % max 40 % МКС Б.Б8.047 

Определување на трошни 
зрна 0,80 % max 7 % МКС Б.Б8.046 

Осетливост на дејство на 
мраз (содржина на честички 
<0.02 mm) % 

Неосетлив max. 3в% МКСУ.Е3.020 

Оптимално учество на вода 
(модифициран прокторов 
опит) (%) 

Yd = 2.33 t/m3  
Wopt = 2,70 % 

Се испитува 
(Прокторов опит) 

МКС У.Б18.038 

Гранулометриски состав 
Се вклопува во предвидениот 
граничен појас за тампонски 

материјал 

Предвиден 
граничен појас за 
тампонски слој 

МКСУ.Б18.018 

Степен на нерамномерност 
(Сu) Сu = 113,30 min. 15 % МКСУ.Б18.018 

Абење(дробење) пo метода 
Лос Ангелес (%) La = 35.0 % max. 40 % МКС Б.Б8.045 

Калифорниски индекс на 
носивост (CВR 2.54 mm;  
5.08 mm) (%) 

CBR 2.54 = 101,58 (%) CBR 
5.08 = 122,41 (%) min. 80% МКС У.Б11.042  

Определување на впивање 
на вода 0.78 % / МКС Б.Б8.010 

Испитување на калифорниски индекс на носивост (CBR) 
Вид на метеријал / слој број тампон 0-63 mm 
CBR на 2.54 mm (%) 101,58 
CBR на 5.08 mm (%) 122,41 
CBR (%) 102 

 
Испитување со Прокторов опит 
Вид на метеријал / слој број  тампон 0-63 mm 
Енергија на збивање (Mg/m3)  2,7 
Точка бpoj 167 168 169 
Вопуменска тежина gd (Мg/mЗ) 2.24 2.33 2.26 
Влажност W (%) 1.31 2.68 4.07 
Прокторов оптимум gdmax 
(Mg/m3)  2,33 

Оптимална содржина на вода 
wopl (%) 2,70 

Гранулометриска анализа 
Вид на метеријал / слој број тампон 0-63 mm 
Содржина на честици  
< 0.02 mm (%) 0 

D60 (mm) 17 
D10 (mm) 0.15 
D60 / D10 113.3 

 

5.  ЗАКЛУЧОК 
Истражното подрачје „Видовиште“ се наоѓа на околу 10 километри од Кочани, а 
административно припаѓа на општина Зрновци. Во пошироката околина на истражниот 
терен има голем број различни литолошки членови кои настанале во различни периоди 
од развојот на земјината кора. Најзначајни за овие истражувања се палеозојските 
мермери и карбонатните шкрилци. 

Врз основа на спроведената хемиска анализа, карбонатните суровини содржат: Fе2O3 - 
1,46 %, СаО - 51,53 %, МgО - 1,11 %, Сулфати (ЅO3) - 0.021 %, хлориди (Сl) - 0.0033 %, 
нерастворлив остаток + ЅiO2 - 3,28 %. 

Според резултатите од анализата на физичко – механичките особини на материјалот, 
како и посебните анализи на дробениот материјал 0 – 63 mm, може да се заклучи дека 
карбонатниот материјал (мермери и карбонатни шкрилци) можат да се користат како 
тампонски материјал при изработката на долниот строј на патиштата. 
Исто така, овој материјал, со вакви геомеханички својства, може да најде примена и во 
други делови од градежништвото, на пример како агрегат за дробење за бетонски и 
асфалтни смеси и др. 

